
Starfsleyfisskilyrði
Skilyrði til niðurrifs á geymsluhúsi, dæluhúsi og að fjarlægja 5 olíutanka af lóð fyrirtækisins að Eyrarvegi, 550 Sauðárkrókur, sbr. reglugerð 550/2018 um losun frá atvinnurekstri og mengunarvarnaeftirlit.
Nafn leyfishafa:  Olíudreifing hf.
Leyfið gildir frá  útgáfudegi og  til 1. janúar 2022
Leyfið er gefið út með skilyrðum um að ákvæðum gildandi laga og reglugerða um hollustuhætti og mengunarvarnamál hverju sinni sé fylgt og einnig ákvæðum III. kafla reglugerðar nr. 737/2003 um meðhöndlun úrgangs, þar sem fjallað er um skyldur rekstraraðila til að draga úr myndun úrgangs, stuðla að réttri meðhöndlun hans, endurnotkun, endurnýtingu, geymslu og förgun ásamt ákvæðum um þrifnað lóða sem og neðangreindum starfsleyfisskilyrðum sem um starfsemina gilda.

Gildissvið:

Starfsleyfið tekur til niðurrifs  á mannvirkjum á lóð Olídreifingar við Eyrarveg á Sauðárkróki en um er að ræða geymsluhús, dæluhús og olíutanka.
Leyfið tekur til allra verkþátta við ofangreinda framkvæmd, meðhöndlun á byggingaúrgangi og flutningi á honum til endurvinnslu eða förgunar.  

Skýrslugerð, endurnýting og förgun á úrgangi:
Farið er fram á að tekin verði yfirlitsljósmynd af lóð áður en niðurrif og flutningur hefst og síðan að loknum framkvæmdum.
Úrgangur sem til verður við niðurrifið og ekki skal endurnýttur skal fluttur á brott í viðurkennda förgun.  Leitast skal við að skila úrgangi til förgunar með þeim hætti að hann falli sem best að endurvinnsluleiðum móttökuaðila.  Öll brennsla á úrgangi á lóð er bönnuð.  Gera skal skýrslu um magn og gerð efnis sem fellur til við niðurrif mannvirkja og afdrifum úrgangs.
Spilliefni:

Spilliefnum, sem og úrgangi sem mengaður er af spilliefnum s.s. asbets, olíuefnum, þungmálmum, skal halda aðskildum frá öðrum úrgangi og komið til spilliefnamóttöku
Varnir gegn slysum og mengun:
Starfsleyfishafi skal halda athafnasvæði sínu snyrtilegu á meðan á framkvæmd stendur og tryggja góðan frágang athafnasvæðis að verki loknu.  Starfsleyfishafi skal kynna sér veðurhorfur áður en hafist er handa við niðurrif þannig að aðstæður séu hagastæðar og lítil hætta á foki. 
Starfsleyfishafi skal tryggja að engin slysahætta fyrir utanaðkomandi stafi frá starfseminni á framkvæmdatímanum.  Gildir það jafnt um hugsanlegt fok, hrun húshluta og byggingaleifa ásamt aðgengi óviðkomandi að vinnusvæðinu.  

Leyfishafi skal leitast við að draga sem mest úr umhverfishávaða við niðurrifið.   

Úttektir og eftirlit:

Heilbrigðisnefnd getur endurskoðað starfsleyfisskilyrðin ef í ljós koma annmarkar á framkvæmd þeirra eða skaðleg áhrif á umhverfi sem ekki voru ljós fyrir. Meðfylgjandi starfsleyfi eru leiðbeinandi reglur varandi niðurrif húsa og annara bygginga frá Heilbrigðiseftirliti Norðurlands vestra.

Um eftirlit fer samkvæmt ákvæðum reglugerðar 550/2018 um losun frá atvinnurekstri og mengunarvarnareftirlit
Heilbrigðiseftirlit Norðurlands vestra
Sauðárkróki, 29. júní 2020 
________________________

Sigurjón Þórðarson
heilbrigðisfulltrúi

Heilbrigðiseftirlit Norðurlands vestra, Sæmundargötu 1, 550 Sauðárkrókur, sími: 453-5400 fax: 453-5493

_1017490920.doc
[image: image1.png]=N

HEILBRIGDISEFTIRLIT

Nordurlands vestra







